
PER LIRINE FETARE NE KOSOVE

Kuvendi i Kosovés,

Né mbéshtetje té Kreut 3.1, 3.2, 5.7 dhe 9.1.26 (a) té Kornizés Kushtetuese pér
Vetégeverisje té Pérkohshme né Kosové (Rregullorja e UNMIK-ut nr 2001/09 daté 15
maj 2001), si dhe né standardet pér té drejtat dhe lirité e njeriut té rregulluara me
deklarata dhe konventa ndérkombétare dhe rajonale, nén kompetencén e Késhillit té
Evropés;

Duke u nisur nga fakti se liria e besimit éshté njé prej té drejtave themelore té njeriut, dhe
njé prej parimeve dhe standardeve té pranuara ndérkombétarisht mbi liriné e té
shprehurit, vetédijes dhe pércaktimit fetar;

Duke e siguruar té drejtén e secilit, pa u diskriminuar né ¢farédo baze dhe me barazi té
ploté para ligjit, pér liriné e mendimit, ndérgjegjes dhe besimit, pavarésisht nga bindja
fetare apo vetédija;

Duke u nisur nga tradita e jetés sé pérbashkét fetare né Kosove;

Té vetédijshém pér trashégiminé toné dhe vlerat tradicionale té tolerancés, jetés sé
pérbashkét, dhe karakterit multikonfesional né Kosové;

Duke u pérpjekur té pérkufizohen dispozita juridike unike té cilat do t’u siguronin
bashkésive fetare té drejta dhe detyrime té barabarta, pa kurrfaré diskriminimi;

Duke e ¢cmuar té réndésishém pérparimin e métejmé té mirékuptimit té ndérsjellé, té tolerancés
dhe té respektimit té sé drejtés pér liriné e shprehjes, ndérgjegjes dhe besimit fetaré,

Miraton:

LIGJIN PER LIRINE FETARE NE KOSOVE

Neni 1
Liria Fetare

1.1. Cdo njéri ka té drejté té gézojé liriné e mendimit, ndérgjegjes dhe besimit fetaré. Kjo
e drejté pérfshiné liriné pér té pasur ose pér t&€ mos pasur fe, pér t€ mbajtur apo pér té
ndérruar fené ose besimin, dhe liriné pér té manifestuar fené ose besimin, ¢ofté si individ
ose né bashkési me té tjerét, publikisht ose privatisht, pérmes adhurimit, predikimit,
praktikimit dhe ceremonive.



1.2. E drejta pér liriné fetare dhe té besimit pérfshiné, mes tjerash, edhe lirité né vijim:

a. Liriné e adhurimit ose tubimit né lidhje me njé fe ose besim, dhe krijimin dhe
mirémbajtjen e vendeve pér kéto géllime;

b. Liriné pér té themeluar dhe geverisur institucione humanitare dhe bamirése;

c. Liriné pér té prodhuar, siguruar dhe pér té pérdorur, gjésende dhe materiale té
nevojshme pér kryerjen e riteve ose zakoneve té fesé ose besimit;

d. Liriné e shkrimit, nxjerrjes dhe shpérndarjes sé publikimeve relevante né kéto 1émi;
e. Liriné pér mésim té njé feje apo besimi né vendet e destinuara pér kéto géllime;

f. Liriné pér té kérkuar dhe pranuar kontribute financiare dhe kontribute té tjera
vullnetare nga individét dhe institucionet;

g. Liriné pér t’u aftésuar, eméruar, zgjedhur ose caktuar pasardhés, sipas kushteve dhe
standardeve té religjionit ose besimit pérkatés;

h. Liriné e respektimit té ditéve té pushimit dhe festimit té festave dhe ceremonive sipas
normave fetare té fesé ose besimit pérkatés;

i. Liriné e krijimit dhe ruajtjes sé komunikimit me individé dhe bashkési pér ¢éshtjet e
fesé dhe besimit né nivelin kombétar dhe ndérkombétar.

1.3 Liria pér t& manifestuar fené ose besimin duhet t’iu nénshtrohet vetém atyre
kufizimeve qé jané té parashkruara me ligj dhe jané té domosdoshme né shogériné
demokratike né interes té sigurisé publike, pér mbrojtjen e rendit publik, shéndetit dhe
moralit, dhe pér mbrojtjen e té drejtave dhe lirive themelore té té tjeréve.

Neni 2
Mbrojtja nga Diskriminimi

2.1. Askush nuk duhet té jeté i diskriminuar ose i privilegjuar né ¢farédo ményre né bazé
té besimit fetaré, pérkatésisé ose jopérkatésisé sé njé Bashkésie fetare, ose pér kryerjen e
ceremonive dhe ritualeve fetare.

2.2 Askush nuk duhet té pengohet ose té detyrohet té marré pjesé né ceremonité fetare,
ose né forma té tjera té manifestimit té besimit fetar.

Neni 3
Barazia Fetare

Té gjithé personat, pavarésisht nga besimi ose bindja e tyre, pavarésisht nga pérkatésia né
ndonjé bashkési fetare ose pjesémarrja né ndonjé ceremoni fetare jané té barabarté para
ligjit dhe gézojné té drejta té njejta né jetén civile, politike, ekonomike, sociale dhe
kulturore. Té gjithé personat juridik dhe fizik gézojné mbrojtje té njejté para ligjit.



Neni 4
Mbrojtja me Kodin Penal

4.1. E drejta pér t& manifestuar fené ose besimin nuk mund té abuzohet népérmjet nxitjes,
ngacmimit, ose provokimit té jotolearnés ose urrejtjes nacionale, fetare ose racore, duke
kércénuar té drejtén pér té jetuar, té drejtén pér shéndet fizik dhe mendor, té drejtat pér
fémijé ose té drejtén pér té respektuar integritetin privat dhe familjaré.

4.2. Sulmi ndaj ¢farédo zyrtari fetar, shkatérrimi ose démtimi i ndonjé vendi ose objekti
fetaré, ose prone tjetér e ndonjé Bashkésie fetare, ashtu si edhe ndonjé akt ose aktivitet gé
ka pér géllim té shkaktojé, nxis, ose provokojé urrejtje fetare, éshté i ndéshkueshém né
bazé té Kodit té Pérkohshém Penal té Kosovés.

Neni 5
Neutraliteti fetar

5.1. Nuk do té keté asnjé fe zyrtare.
5.2. Bashkaésité fetare jané té ndara nga autoritetet publike.

5.3. Té gjitha autoritetet publike duhet té kené parasysh tolerancén dhe respektin e
ndérsjellé ndérmjet feve.

5.4. Bashkésité fetare né Kosoveé i gézojné té gjitha té drejtat mé keté ligj.

5.5. Duke pasur parasysh kontributin specifik dhe identitetin e tyre né shogéri, autoritetet
publike duhet t¢ mbajné dialog té hapur, té rregullt dhe transparent me shoqatat fetare,
Bashkésité fetare pér céshtjet me interes té pérbashkét.

Neni 6
Liria e bashkimit fetar

6.1. Liria e bashkimit pér qéllime fetare éshté e garantuar né bazé té ligjit né fuqi té
Kosovés.

6.2. Ndalohet formimi i njé shoqate fetare e cila pér nga emri ose statuti sugjeron gé éshté
zyrtarisht e lidhur ose e njohur nga njé Bashkési fetare, por gé nuk e ka pélgimin e sé njéjtés.

Neni 7
Veté- pércaktimi dhe veté-rregullimi

7.1. Bashkésité Fetare jané té lira gé té pércaktojné identitetin e tyre fetar.

7.2. Bashkésité Fetare e rregullojné dhe administrojné né ményré té pavarur organizimin
e tyre té brendshém.

7.3. Bashkaésité fetare lirisht mund té themelojné dhe komunikojné me individé dhe
komunitete né nivel kombétar dhe ndérkombétar, ashtu si edhe té formojné shogata me
bashkésité dhe grupe té tjera fetare né nivel kombétar dhe ndérkombétar né pajtim me
ligjin né fuqi.



Neni 8
Vendet e Kultit

8.1. Ndértesat dhe objektet e qé u takojné bashkésive fetare, gé jané té dedikuara pér
kryerjen e ceremonive fetare konsiderohen té pacenueshme pér sa i pérket ndérhyrjes sé
autoriteteve geveritare, pérve¢ nése ndonjé urdhér gjygésor éshté léshuar si pasojé e
aktiviteteve ilegale ose né rast té rrezikut té aférm pér jetén ose shéndetin.

8.2. Qasja e liré nga ana e pelegrinéve, mysafiréve dhe personave té cilét jetojné pérheré ose
pérkohésisht né institucionet ose objektet fetare duhet garantuar. Ky detyrim merret parasysh
gjaté zbatimit té dispozitave gé kané té béjné me ¢éshtjet e géndrimit dhe udhétimit.

8.3. Mundésia gé bashkésité fetare té kufizojné gasjen né vendet e tyre, né kuadér té
kornizés pér veté-administrim, éshté e garantuar sipas standardeve ndérkombétare.

Neni 9
Arsimimi Fetar

9.1. Bashkésité fetare kané té drejté té themelojné institucione arsimore pér nevojat e tyre
né pajtim me ligjin né fuqi.

9.2. Ligji pér Arsimin e Larté rregullon ¢éshtjen e studimeve teologjike né universitete.

9.3. Shkollat e udhéhequra nga bashkésité fetare geverisén né bazé té aplikimit neutral té
ligjit pérkatés sikurse shkollat tjera private.

9.4. Cdo njéri ka té drejté té zgjedhé ose t& mos e zgjedh arsimin fetar sipas bindjeve dhe
besimit personal. Prindérit ose kujdestarét e tjeré ligjoré jané té thirrur t’i pércaktojné
udhézimet fetare dhe etike pér fémijét e tyre sipas bindjeve ose besimeve té tyre.

9.5. Arsimi fetar dhe edukimi i t& miturve nuk guxon té démtojé zhvillimin ose shéndetin
e tyre fizik ose mendor.

Neni 10
Liria pér Informim

10.1. Bashkésité fetare, dhe institucionet e tyre kané té drejté, né kuadér té Kushtetutés dhe
ligjit, gé té publikojné informata duke pérdorur té gjitha format e mediave.

10.2. Bashkésité fetare detyrohen gé qarté té shénojné emrin e ploté té tyre né c¢farédo
botimi, reviste dhe materiale té tjera fetare, si edhe né korrespondenca dhe shpallje
publike té aktiviteteve té tyre.

10.3. Bashkésité fetare gézojné gasje té barabarté né mediat publike.



Neni 11
Késhillimet Fetare

11.1. Me géllim té realizimit té lirive fetare, autoritetet publike duhet té marrin masa qé té
garantojné disponueshmériné pér késhillime fetare né spitale, né vendet pér paraburgim
ose burgje, si dhe né institute pér kujdesje sociale.

11.2. Shérbyesit fetaré jané té liruar nga detyrimi pér té déshmuar né procedura para
autoriteteve publike dhe gjykatave né lidhje me ¢farédo fakti ose rrethanash gé ata kané
mésuar gjaté kryerjes sé késhillimit té tyre fetaré.

Neni 12
Céshtjet Financiare

12.1. Céshtjet gé kané té béjné me detyrimet, tatimet dhe pagesat doganore, né lidhje me
Bashkésité fetare, geverisen né bazé té ligjit né fuqi.

12.2. Institucionet e Bashkeésive fetare lirohen nga tatimi ose kontributet e tjera té
pérgjithshme, pér rastet si vijon:

a. vendet e kultit, pronat e tjera ose pjesét e pronés sé Bashkésive fetare gé kané si
qéllim té tyre té drejtpérdrejté realizimin e bindjeve ose besimeve fetare, pérfshiré
géllimet bamirése dhe pér mirégenie;

b. aktivitetet qé kané si géllim té posacém dhe té drejtpérdrejté té tyre realizimin e
bindjeve ose besimeve fetare, pérfshiré géllimet bamirése dhe pér miréqgenie; dhe

C. seminaret ose organizime té tjera pér trajnimin e shérbyesve ose mésimdhénésve
fetaré té arsimit fetar.

12.3. Bashkésité fetare mbajné té drejtén e pronésisé, posedimit, dhe gézimit té
institucioneve té tyre, donacioneve, objekteve té shenjta, dhe té fondeve qé dedikohen pér
adhurim, mésim, dhe mirégenie.

12.4. Bashkésité fetare mund té pranojné financim pérmes té hyrave nga pronat e tyre,
nga trashégimia dhe dhuratat, nga kontributet bamirése dhe té tjera vullnetare, si dhe nga
kryerja e aktiviteteve té tjera té pajtim me ligjin né fuqi.

Neni 13
Pérfitimet Sociale

13.1. Shérbyesit fetaré té bashkésive fetare i realizojné té drejtat nga sigurimi pensional
dhe sigurimi shéndetésor dhe té drejtat e tjera né bazé ligjit né fuqi.

13.2. Bashkésité fetare, pér realizimin e punéve té tyre fetare, mund té hyjné né
marrédhénie juridike dhe té lidhin kontraté pér puné me personel fetaré dhe me punétoré
té tjeré. Personeli fetar dhe punétorét e tjeré, me té cilét bashkésia fetare ka lidhur
kontraté pér puné, i realizojné té drejtat nga marrédhénia e punés dhe né bazé té punés sé
kryer, sikurse edhe té punésuarit e tjereé.



13.3. Vijuesit e rregullt t& shkollave fetare dhe té fakulteteve fetare pér pérgatitjen e
personelit fetar i realizojné té drejtat pér mbrojtje shéndetésore, shtesat pér fémijé,
sigurimin pensional dhe invalidor, té drejtat pér asistencé sociale dhe té drejtat né trafik
publik nén kushtet dhe né ményrén e njéjté si¢ i realizojné vijuesit e shkollave dhe
fakulteteve publike.

Neni 14

Ky ligj hyn né fugi pas miratimit nga ana e Kuvendit t¢ Kosovés dhe shpalljes nga
Pérfagésuesi Special i Sekretarit té Pérgjithshém.

Ligji Nr. 02/L-31
13 korrik 2006 Kryetari i Kuvendit té Kosovés,

Kolé Berisha



